
 
 

Pou Piblikasyon Imedya: 03/02/2018  GOUVÈNÈ ANDREW M. CUOMO 
 

  
 

GOUVÈNE CUOMO MANDE GOUVÈNMAN FEDERAL LA POU EDE NEW YORK 
PWOTEJE KOMINOTE OLON KOT LAK ONTARIO AK RIVYÈ ST. LAWRENCE 

KONT INONDASYON 
 
Pi bonè jodi a, Gouvènè Andrew M. Cuomo te pibliye yon lèt bay Kolonèl Adam 
Czekanski pou mande yon tèt ansanm solid ant gouvènman leta ak gouvènman federal 
la pou garanti pwoteksyon alontèm kominote ki an danje pou yo inonde olon Lak 
Ontario ak Rivyè St. Lawrence. Tèks lèt la disponib isit la. Lis kote yo disponib isit la.  
 
Tèks lèt la disponib anba a:  

  
Chè Kolonèl Czekanski:  
  
Apre inondasyon san parèy Lak Ontario ak Rivyè St. Lawrence, New York ap kontinye 
fè jefò pou pwoteje fanmi, kay, antrepriz, ak kominote atravè rejyon an. Kriz sa a pa 
rezoud senpleman poutèt dlo a bese - nou bezwen yon patenarya solid ant gouvènman 
leta ak gouvènman federal la pou asire pwoteksyon alontèm kominote nou yo.  
  
Nou siveye nivo dlo yo san rete, e siveyans sa a endike gen gwo risk inondasyon kot yo 
ankò an 2018, kifè pwoblèm sa a mande pou nou panche sou li avèk atansyon e pou 
nou jwenn soutyen nan men gouvènman federal la. Pou konbat nouvo menas sa yo, 
mwen mande Kò Enjenyè Lame Amerikèn (US Army Corps of Engineers, USACE) 
aplike pwoteksyon d ijans pou Lak Ontario / Rivyè St. Lawrence atravè pwogram Mezi 
Avanse USACE (Advanced Measures USACE).  
  
Nou pa ka kite moun New York ap soufri poutèt dega inondasyon pandan yon lòt ane, 
san nou pa pwoteje yo lòt fason. Dapre P.L. 84-99, 42 U.S.C. 5121 (e suivan) ak ER 
500-1-1, eta a bay yon lis inisyal kandida ki gen 90 sit ladan, nan konte Cayuga, 
Monroe, Niagara, Orleans, Wayne, Oswego, Jefferson, Saint Lawrence, Erie ak 
Chautauqua. Yo reprezante zòn preliminè piblik e prive ki a risk, e ki bezwen 
evalyasyon ak diskisyon nan men USACE.  
  
New York te pran devan pou li bay plis pase 67 milyon dola pou pwoteje moun New 
York ki afekte yo, e n ap pran tout mezi posib pou bay soulajman e ede rejyon sa a, ki 
asyeje, remonte lapant. Sepandan, resous nou yo pa inepuizab. Sipò gouvènman 
federal la, atravè pwogram USACE, enpòtan pou pwoteksyon kòt la. Nou pral travay tou 
avèk Delegasyon Kongrè New York (New York Congressional Delegation) pou otorize 

https://www.governor.ny.gov/sites/governor.ny.gov/files/atoms/files/CzenkanskiLetter.pdf
https://www.governor.ny.gov/sites/governor.ny.gov/files/atoms/files/CzekanskAdancedMeasuresTablePDF.pdf


yon evalyasyon konplè USACE kot Lak Ontario / Rivyè St. Lawrence, pou wè kouman 
pou pi byen pwoteje yo kont tanpèt k ap vini yo.  
  
Anplis de sa, mwen te mande Komisyonè Depatman Konsèvasyon Anviwònmantal Eta 
New York (New York State Department of Environmental Conservation) Basil Seggos 
ak Komisyonè Divizyon Sekirite Teritwa ak Sèvis pou Ijans yo (Division of Homeland 
Security and Emergency Services) Roger Parrino pou devlope yon seri estrateji agresif 
ki pou ta pèmèt Komisyon Entènasyonal Jwent lan (International Joint Commission) pou 
pi byen jere nivo dlo yo pou pwoteje kominote kotyè sa yo.  
Nou apresye volonte ak kapasite USACE te demontre apre Sipè-Ouragan Sandy. Mwen 
ankouraje ou menm ak nouvo lidè USACE yo montre menm volonte sa a pou ede moun 
New York ki sou rivaj Sid yo olon Lak Ontario ak Lak Erie.  
  
Kòdyalman,  
ANDREW M. CUOMO  

